
Vendim i Këshillit të Mediave të Shkruara të Kosovës ndaj 

ankesës së Komunës së Mitrovicës dhe GOE Shala & Associates  

kundër Rajoni.org  

   

 

 

Këshilli i Mediave të Shkruara të Kosovës në mbledhjen e 

tij të mbajtur më 31 janar 2024,  shqyrtoi ankesën e dërguar 
nga Komuna e Mitrovicës dhe GOE Shala & Associates kundër 

Rajoni.org lidhur me publikimin e shkrimit me titull 

“Komuna e Mitrovicës së Veriut shpall fitues ofertën me 

çmim 32 herë me të shtrenjët së oferta më e lirë!”, dhe 

mori këtë 

 

 

 

                      V E N D I M  

  

 

 

 

 

- Ankesa nuk miratohet. 

 

 

 

 



 

 

 

 

                      

                      A R S Y E T I M 

 

 

Media ka publikuar një lajm me titullin “Komuna e 

Mitrovicës së Veriut shpall fitues ofertën me çmim 32 herë 

me të shtrenjët së oferta më e lirë!”. Ankuesit pretendojnë 

se artikulli bie në kundërshtim me Kapitullin II (raportimi 

i së vërtetës) të Kodit të Mediave.  

 

Lajmi është shkruar në gazetë online dhe objekt i kësaj 

ankese është teksti i shkruar, andaj ankesa është e 

lejueshme për trajtim dhe e afatshme. 

  

Pas leximit të ankesës KMShK gjen se ankesa është e 

pabazuar. Pra, nuk miratohet. 

  

KMShK pas leximit të ankesës dhe shkrimit të publikuar gjen 

se media ka raportuar saktë atë që komuna ka vepruar. Media 

ka publikuar të gjithë dokumentacionin e nevojshëm nga 

tenderi i komunës dhe, rrjedhimisht, ka treguar për detajet 

kontratës. Media nëpërmjet titullit ka parafrazuar faktet, 

në anën tjetër nuk ka fshehur as konstatimin që komuna e ka 

dhënë tenderin për arsyet që ajo i ka cekur. Po ashtu, nuk 

e ka fshehur faktin se pse e ka refuzuar palën tjetër. Në 

këtë rast interesi publik është shumë i madh, pasi që kemi 

të bëjmë me një kryetar komune dhe me komunën si 

institucion që jep tender, me të cilin autorizon palët të 

treta dhe publiku duhet ta dijë se si janë duke u shpenzuar 

paratë publike dhe si po menaxhohen kompetencat ligjore. 

 

 

Andaj, KMShK vendos që ankesa të mos miratohet. 

 

 

 

 

Këshilli i Mediave të Shkruara të Kosovës 


